
Helburuak:

e Eaulertzen dugun nola sentitzen diren jazarpenean beste egoera bat bizi dutenak.
e Konturatzea zer garrantzitsua den behatzaileak aktibatzea.
e Gu beti tinko eta prest praktika horiek arbuiatzeko.

Denbora: 50 min

Nola egin:

Kontua da ikasleak bestearen lekuan jartzea. Batzuk biktimak izango dira, beste batzuk jazarleak
eta, azkenik, beste batzuk biktimaren lagunak/ikaskideak. Eskolan norbait ziberjazarriko balute,
haietako bakoitzak nola jokatuko lukeen antzeztuko dute. Irakasleak, Role-playing horretarako
oinarri gisa, cyberbullyingean sarri egiten diren gauza batzuk erabil ditzake:

- Denen aurrean iraindu eta lotsagarri utzi: argazki iraingarriak argitaratzea, edo
lotsagarri uzteko iruzkinak egitea.

- Mehatxuak: “utzi egiten banauzu, zure argazkiak argitaratu egingo ditut; zuk eta nik
badakigu zeintzuk”; eta harremana amaitzen denena, argazki edo bideo intimo batzuk
sare sozialetan agertzen dira.

- Xantaiak: “ez badidazu bidaltzen zure beste argazki bat, lehenagotik daukadana sare
sozial guztietan argitaratuko dut”, eta biktimak ez du bakerik izango; berriro akats bera
egin dezake.

- Jazarpen birtuala: sare sozialetatik biktimari etengabe mezuak bidaltzea, nahiz eta hark
ez erantzun, edo haren sare guztietan ekin eta ekin jarraitzea.

Gela 3 taldetan banatuko da, eta talde bakoitzak paper bat jokatuko du: “biktimak”, “jazarleak”
eta “behatzaileak”, ziberjazarpenean hiru profil horiek parte hartzen baitute nagusiki. Paper
bakoitza nola jokatu lantzen hasiko dira: mezuak, nola antzeztu... Hartara, denek parte hartuko
dute Role Palyingaren gidoia lantzen, baina gero “antzezpen” bakarra egingo da, talde
bakoitzeko ordezkari batekin.

Jokabide horietako bat aukeratuko dute (edo eskola-ziberjazarpenarekin lotutako antzeko
jokabideren bat), argi eta garbi identifikatuz eszenako pertsonaietako bakoitzak zer sentitzen
eta bizi duen (biktimak, jazarleak, lagunek)

Jo dezagun, adibidez, norbait denen aurrean lotsagarri uzten dutela (umiliazio publikoak),
gehientsuenetan gertatzen den moduan. Gidoiak adibidez honelako edo antzeko egoeraren bat
izan dezake oinarrian:

Testuingurua:

Kontu egin ikasle bat beste bat jazartzen ari dela. Horretarako, baditu hura lotsagarri uzteko
moduko argazki batzuk. Whatsappetik batera eta bestera bidaltzen ditu, burla egiteaz batera.
lkasle guztiek dakite zer ari den gertatzen, eta askok parte hartu ere egiten dute, biktima
lotsagarri uzten jarraitzen dute, iruzkinak igoz. Beste gutxi batzuek ez dute inoiz parte hartu hari
barre egiten, alde batera geratu dira, besterik ez.

Jazarleak (antzezpenaren hasieran):
Jazarleak bere mugikorra beste ikaskide batzuei erakutsiko die, ikus dezaten zer iseka egin dion
biktimari azkenekoz; gero, Whatsapp-era bidaliko du.

Behatzaileak (jazarpenean hasita haiek ere):

Haiek ere iruzkinak igotzen dituzte iseka eginez, gero beste lagun batzuei birbidaltzen dizkiete,
eta horrelaxe zabaltzen da dena.

Beste batzuek ez dute iruzkinik argitaratzen, ez eta birbidaltzen ere, baina, tira, barre egitea
onartu bai egiten dute.

Biktima:
Jazartzen ari diren hori geroz eta okerrago sentitzen da, eskolan geroz eta emaitza okerragoak
ditu, jada ez du lagunekin hitz egiten...

Behatzaileak (defendatzaileak):

Iseka egiten parte hartu ez duten bi gelakidek erabaki dute zer edo zer egin behar dutela,
konturatu dira ezin dutela egoera hori onartzen jarraitu, eta besteak jazartzen ari diren
ikaslearen alde ipintzen dira garbi-garbi. Inork ikusi gabe laguntasuna eskaintzen diote, eta
irakasle batengana jotzen dute, biktimari lagun diezaion.

Jazarlea (antzezpenaren amaieran):
Pixkanaka, lortzen dute barre egin behar horretan jazarlea bakarrik geratzea. Orain, bera da
bakarrik eta alboratua sentitzen dena, eta... amaitu da jazarpena.

Antzezpena amaitzen denean, gogoetatxo bat egiteko garaia da, horixe proposatuko du
irakasleak. Zer pentsatzen dute antzezpenean ikusitakoaz? Horrelakoetan, nola uste dute
sentitzen dela bestea? Garbi eduki azpimarra non jarri: harreman sanoak edukitzeko, balore
batzuk behar dira, errespetua eta hitz egiteko prestutasuna adibidez; gainera, nerabeen arteko
harremanetan, jazarpenari ezetz esaten ikasi behar dute. Irakasleak beste amaiera bat proposa
dezake, adibidez, inor ez dadila biktimaren alde jarri.

“Behatzaile” deitu ditugun horiei garrantzi berezia emango die, ez baitira ikusle soilak, ezetz
esan behar dute, aurka egin behar dute; oso garrantzitsua da.



